
Efni: Umsögn Barnaverndarstofu - tillaga til þingsályktunar um bætta stjórnsýslu í 
umgengnismálum, 104. mál.

Barnaverndarstofa vísar til erindis nefndasviðs Alþingis, dags. 25. nóvember 2020, þar sem 
stofunni var gefið tækifæri á að gefa velferðarnefnd Alþingis umsögn um tillögu til 
þingsályktunar um bætta stjórnsýslu í umgengnismálum, 104. mál. Þakkar Bamaverndarstofa 
fyrir að fá tækifæri til þess að tjá sig um tillöguna.

Ljóst er að töluverðar breytingar voru gerðar á barnalögum á árinu 2012 hvað varðar 
stjórnsýslu í umgengnis-, forsjár- og lögheimilismálum þegar ágreiningur skapast milli foreldra. 
Barnaverndarstofa telur mikilvægt að greint verði hvaða áhrif umræddar breytingar höfðu á 
meðferð málanna, hvað varðar t.a.m. málsmeðferðartíma (bæði hjá sýslumönnum og 
dómstólum), hvort ástæða sé til að gera frekari breytingar á úrræðum og heimildum sýslumanna 
og hvort nægu fjármagni sé varið í málaflokkinn. Bamaverndarstofa telur mikilvægt að ráðist 
verði í slílca úttekt eða greiningu á stöðunni áður en ákveðið verður hvort leggja þurft fram nýtt 
frumvarp og ef svo er hvaða ákvæðum barnalaga rétt er að leggja til að verði breytt.

Barnaverndarstofa vekur jafnframt athygli á að misskilnings virðist gæta í 
þingsályktunartillögunni varðandi lagaskil milli barnaverndarlaga og barnalaga þegar kemur að 
stjórnsýsluframkvæmd í umgengnismálum, en vísað er til 1. mgr. 1. og 2. gr. barnaverndarlaga 
nr. 80/2002 í greinargerð. Barnavernarstofa telur því rétt að benda á að barnaverndarlögin liggja 
eld<i til grundvallar stjórnsýsluframkvæmd í umgengnismálum heldur barnalög, nr. 76/2003. 
Barnaverndarlög gilda fyrst og fremst þegar grunur leikur á um að heimilisaðstæður barna séu 
óforsvaranlegar.

Þá er jafnframt er finna umfjöllun í greinargerð sem virðast byggð á misskilningi á eðli 
og tilgangi mismunandi tegunda viðtala við böm. Barnaverndarstofa bendir í þessu samhengi á 
að munur er á því þegar annars vegar eru tekin viðtöl við böm til þess að fá fram upplýsingar 
um líðan og afstöðu þeirra, líkt og í umgengnismálum, og hins vegar þegar verið er að afla 
upplýsinga eða framburðar um tiltekið eða tiltekin atvik, líkt og á við um rannsóknarviðtöl sern 
fram fara í Barnahúsi. Mikilvægt er að þessu sé ekki jafnað saman, þar sem að um eðlisólík mál 
er að ræða sem grundvallast á ólíkri löggjöf, tilgangi og marlaniðum. Leggur Barnaverndarstofa 
hér áherslu á að engar rannsóknir benda til þess að rannsóknarviðtöl, líkt og fara fram í 
Barnahúsi, benda til þess að slík viðtöl henti eða séu gagnleg í málum þar sem markmiðið er að 
fá gleggri mynd af líðan og afstöðu barna. Bendir Barnaverndarstofa í þessu sambandi á að

bæði starfsmenn barnaverndarnefnda og Barnaverndarstofu ræða oft við böm í sama tilgangi 
og nota þá aðrar aðferðir, m.a. þær sem vísað er til í greinargerðinni.

Barnaverndarstofa veitir velferðarnefnd Alþingis íuslega allar nánari upplýsingar og 
skýringar sem þörf er á verði óskað eftir því og er reiðubúin að mæta á fund nefndarinnar verði 
þess óskað.

